
EZAGUTU EZAZU... UDALAREN KIROL-ESKAINTZA

Uribarri Ganboako urtegia,
Gasteizko Udalak programatutako
jarduera nautikoen zentroa

Gasteizko Udalak eta Gasteizko klub nautikoak bela, piraguismo, windsurf, optimist edo stand up
paddle surfeko hastapen-ikastaroak eskaintzen dituzte ekainetik abuztura bitartean, Euskadiko
natura- eta aisialdi-ingurune pribilegiatu eta erreferente batean.

Udak uretako kirola ekarri ohi du. Gasteizek itsasorik ez duen
arren, Uribarri Ganboako urtegiak, aisialdirako eta naturarekiko
kontakturako espazio pribilegiatua eskaintzen du bere 146 hek-
tometro kubikokoekin. Harribitxi handi bat, Arabako hiriburutik
20 minutu eskasera. Gasteizko klub nautikoa 1963an sortu zen,
eta 13.000 m? baino gehiago ditu instalaziotan. Kluba Euskadi-
ko erreferentea da. Klubetik izen handiko estropadalariak igaro
dira: Iker Martinez, Xabi Fernandez, Tofio Gorostegui, Luis Do-
reste edo munduko eta Europako txapeldunak Vaurien klasean,
Jaione Ayastuy gasteiztarra eta Olatz Mufioz gipuzkoarra.

Ayastuy zuzendaritza-batzorde berriko kidea da. Duela urte

eta erdi hartu zuen agintea talde berriak, beste norabide bat
eman nahirik klubari eta egiten duen jardueraren erakusleiho
erakargarria eskaini nahirik. Adriana Ormaetxea du zuzendari-
tza-taldeak presidente, eta aitortzen du Udalaren jarduera-es-
kaintza funtsezkoa dela oraindik 0so ezaguna ez den gune

bat ezagunago bihurrarazteko. ‘Publikoa eta eskaintzen diren
jarduerak dibertsifikatzen saiatzen gara. Areto berri bat daukagu
enpresentzat, kayak jardueretarako, eta eskaintzarik handiena
Udalaren eskutik egiten duguna da, aukera ematen baitigu bela

ezagutzen ez duen publiko batengana iristeko, Gasteizek ez baitu
kirol nautikoetan errotutako kulturarik. Urtegia harribitxi handi
eta ezezagun bat da” dio.

Xabi Palacios klubeko presidenteordearen iritziz, ‘eskaintza ho-
rri esker, jendea nautikako jardueretara ohitzen da, ideia hastape-
na baita. Gasteizko klub nautikoa Arabako uraren zentro zibikoa
bezalakoa da. Eta, gero, jarraitu nahi duenak badu bere materiala
erosi eta jarraitzea. Hona datozen guztiak dira ongi etorriak.
Komunitate moduan lan egiten dugu, eta denean laguntzen diogu
elkarri", dio.

Udal-ikastaroren batera lehen aldiz hurbiltzen denak badaki
atea ireki eta modalitate ugari aurkituko dituela ingurune seguru
eta pribilegiatu batean jarduteko. Inor zalantzan badago, badu
oraindik denbora izena emateko, betiere plazak bete ez badira,
hemen deskribatuko dugun kirol-eskaintza zabal honetan:

Belaren hastapenak: Jarduera bela arineko ontzietan egiten
da, raquero erakoetan, bereziki diseinatuak baitira segurtasunez
nabigatzen hasteko. Helburua bela-nabigazioaren oinarrizko
printzipioak eta teknikak ikastea eta praktikatzea da. Ikasta-
roan, itsasontziaren zatiak,
segurtasun-arauak eta
-elementuak, belaren oi-
narriak (ontzia, haizea eta
norabideak) eta nabigazioa
ikasten dira.

Piraguismoa: Ur bareetako
oinarrizko teknikak landuko
dira, eta edukiak hiru mul-
tzotan bilduko dira: gida-
tzea, propultsioa eta segurtasuna, beharrezkoak baitira laku eta
urtegietan nabigatzeko.

Stand up Paddle Surf: Ure-
tako kirol-modalitate hau
surfaren 0so antzekoa da.
Tamaina handiko ohol ba-
ten gainean zutik egiten da
arraunean, arraun bakarra
erabiliz. Qinarrizko nozioak
lehorrean lantzen dira, ma-
teriala ezagutzea, arraunean

egiteko posizio desberdinak
eta SUPa eraginkortasunez
eta segurtasunez praktika-
tu ahal izateko gainerako
faktore garrantzitsuak.
Zeharkaldi txikiak egiten
dira urtegian.

Haur-bela (Optimist): Modalitate hau belaren lehen eskolatzat
jotzen da, erabiltzen diren ontzien ezaugarriengatik; izan ere,
ezaugarri horiei esker, haurrek nabigazio-teknikaren oinarrizko
ezagutzak eskura ditzakete. Ikastaroa "raquero” ontzi kolekti-
boan hasiko da eta, ondoren, "optimist" delakoei ekingo zaie.

Windsurf-TDV: Surf-ohol
baten gainean nabigatzen da,
mastari heldutako egurrezko
obalo baten bidez akoplatuta
surf-ohola belaontziari. Era-
bilitako oholaren zabalerak
egonkortasun handiagoa
ematen du, eta ikaskuntza
eta praktika errazten ditu
hastapen-maila horretan.

Alvaro Larramendi. 50 urte

“‘Udalaren udako ikastaroetako batean hasi nintzen, eta, hortik
abiatuta, Gasteizko Klub Nautikoaren bela-eskolan sartu nintzen,
eta ez dut utzi zaletasun hau harrezkeroztik. Hainbat modalitate
ezagutzeko modua ematen dute, hala nola bela, piragua edo
windsurfa. Orain nire seme-alabak ere hasi dira. Urtegi horrek
markatzen du aldea, eta aprobetxatu egin behar da”.

Olatz Mufioz. 44 urte

“Denbora gutxi daramat nabigatzen. Madrilekoa naiz, baina 7 urte
daramat Gasteizen bizitzen, eta Udalak eskaintzen zuen windsurf-
ikastaro bat egin ondoren, aurrera jarraitzera animatu nintzen,

eta Gasteizko klub nautikoko kide egin nintzen. Beste herrialde
batzuetan, hala nola Suitzan edo Frantzian, 0so estimatua izango
litzateke uharka hau. Bizitza gehiago eman behar zaio, harribitxi bat
baita".

Informazio gehiago: Vitoria-Gasteizko Udalaren webgunea - Jarduera nautikoak

www.vitoria-gasteiz.org/kirola

